
Hyrje 

Mjalti kategorizohet si një nga produktet me një efekt jashtëzakonisht të mirë për shëndetin e 

njeriut. Përdorimi i mjaltit ka efekt shumë të dobishëm, prandaj rëndësi e madhe i është 

kushtuar prodhimtarisë së mjaltit vendor. Pavarësisht kësaj, në periudhën 2020-2022 në Kosovë 

vërehet një rënie e zgjerimit të sektorit edhe pse sasia e mjaltit në përgjithësi ka shënuar rritje në 

dy vitet e fundit. 

Departamenti i Analizave Ekonomike dhe Statistikave Bujqësore në ciklin e publikimit të 

analizave të tregut, në vitin 2018 kishte përzgjedhur analizimin e tregut të mjaltit si një prodhim 

me një rëndësi të veçantë ku u paraqit një pasqyrë e përgjithshme e situatës dhe trendëve të 

zhvillimit të tregut të këtij produkti në Kosovë. Këtë vit DAESB ka zgjedhur që përveç 

përditësimit të të dhënave, ta plotësoj dhe pasuroj me të dhëna shtesë këtë analizë. 

Kjo analizë shtjellon të dhënat e prodhimtarisë vendore, eksportit dhe importit, çmimeve të 

mjaltit vendor, si dhe atij të importuar, mbështetjes financiare nga institucionet qendrore, 

plotësimit të nevojave vendore dhe konsumit, prodhimit të mjaltit në vendet e tjera duke 

përfshirë edhe çmimet e mjaltit në vendet e rajonit dhe BE-së si dhe konkluzionet finale mbi 

këtë analizë. 

Metodologjia 

Ky publikim ka për qëllim që në mënyrë të përmbledhur përmes të dhënave statistikore të 

paraqes zhvillimin e sektorit të bletarisë në periudhën 2017-2022, në veçanti prodhimtarisë së 

mjaltit të prodhuar në Kosovë. 

Burimet e të dhënave të përdorura në këtë analizë janë: Të dhëna nga Agjencia e Statistikave të 

Kosovës1, të dhëna nga DAESB lidhur me çmimet e mjaltit2 dhe të dhëna nga AZhB3. Të gjitha 

këto të dhëna janë përpunuar dhe analizuar nga DAESB. Analiza përmban gjashtë kapituj 

kryesor dhe secili kapitull i kësaj analize përmban në detaje të dhënat, si: 

Kapitulli 1: Bletaria dhe prodhimi i mjaltit, ku është prezantuar në mënyrë të përmbledhur 

pozita gjeografike dhe kushtet klimatike që ka Kosova për zhvillimin e sektorit, si dhe situata 

aktuale e tij. Gjithashtu, në kuadër të këtij kapitulli është analizuar edhe numri i koshereve,  

prodhimtaria e mjaltit, llojet e tij si dhe është paraqitur kalkulimi i kostos së investimit dhe 

kostos së prodhimit të mjaltit.   

Kapitulli 2: Tregtia për sektorin e bletarisë, prezanton të dhënat lidhur me tregtinë e jashtme 

të mjaltit, ku analizohet eksporti dhe importi si total, sipas muajve dhe sipas shteteve si dhe 

gjithashtu të dhënat për tregtinë e bletës së gjallë. 

Kapitulli 3: Çmimet e mjaltit, pasqyrojnë çmimet vendore dhe ato të importit. 

Kapitulli 4: Mbështetja financiare për sektorin e bletarisë dhe prodhimtarisë së mjaltit, 

përmban të dhënat rreth realizimit të Programit të Pagesave Direkte si dhe të dhënat rreth 

realizimit të Programit për Zhvillim Rural. Këtu analizohet numri i aplikuesve, numri i 

përfituesve, numri i njësive të mbështetura, pagesa për njësi si dhe gjithsej shuma e mbështetjes. 

Kapitulli 5: Plotësimi i nevojave vendore dhe konsumi, prezanton ndërlidhjen e të gjitha të 

dhënave në kapitujt paraprak për të treguar furnizimin me mjaltë, përfshirë prodhimin vendor, 

importin dhe eksportin me qëllim të pasqyrimit të shkallës së plotësimit të nevojave për konsum 

me prodhim vendor si dhe konsumin për kokë banori. 

Kapitulli 6: Prodhimi i mjaltit në vendet e tjera, paraqet të dhënat e përpunuara nga FAO dhe 

EUROSTAT lidhur me prodhimtarinë e mjaltit dhe çmimet në vendet e tjera. 

                                                      
1 Për të dhënat lidhur me numrin e koshereve, të dhënat për numrin e popullsisë si dhe të dhënat për tregtinë e 

jashtme burim primar është Dogana e Kosovës. 
2 DAESB siguron të dhënat e çmimeve përmes angazhimit të një OE, i cili bën mbledhjen e këtyre të dhënave. 
3 Të dhënat sipas realizimit të Programit të Pagesave Direkte dhe Programit për Zhvillimin Rural për vitet 2017, 2018, 

2019, 2020, 2021 dhe 2022. 

Përmbledhje 

Kosova karakterizohet me kushte të përshtatshme klimatike për zhvillimin e sektorit të 

bletarisë. Njësoj sikurse relievi, ashtu edhe llojllojshmëria e bimëve mjaltëdhënëse mundësojnë 

prodhimtari të mirë të mjaltit dhe produkteve të tjera të bletarisë.  

Në përgjithësi, gjatë periudhës 2017-2020 sektori ka treguar trende të rritjes së numrit të 

koshereve dhe variacione të prodhimtarisë së mjaltit me ulje-ngritje, pasi që brenda kësaj 

periudhe kemi vitin 2018 me prodhimtarinë më të lartë të shënuar gjatë viteve të analizës, me 

një mesatare të prodhimit të mjaltit prej 15 kg për koshere dhe vitin 2020 me prodhimtarinë më 

të ulët të mjaltit në Kosovë, me mesatare të prodhimit të mjaltit prej vetëm 3 kg për koshere. 

Ndërkaq, në dy vitet e fundit 2021-2022 ndodh e kundërta, ku shënohet rënie e numrit të 

koshereve dhe paraqitet një rritje e prodhimtarisë së mjaltit në vend.  

Shumica e bletarëve në Kosovë janë bletarë të vegjël të cilët shumicën e prodhimit të tyre e 

përdorin për konsum për nevoja të familjes dhe një pjesë e shesin individualisht dhe jo në 

mënyrë të organizuar që nënkupton se tregtia e mjaltit dominohet nga importi duke mos 

eksportuar fare, sidomos në dy vitet e fundit, ku importi i mjaltit është realizuar gjatë gjithë 

periudhës së vitit pa shkëputje nëpër muaj.  

Viti 2021 u karakterizua me rritje të përgjithshme të çmimeve të cilat erdhën kryesisht si rezultat 

i rritjeve të trendit botëror gjatë dhe pas pandemisë Covid-19, e sidomos rritjes së çmimit të 

naftës, ndërsa në vitin 2022 rritja e çmimeve erdhi edhe si rezultat i luftës në Ukrainë. Në vitin 

2022 çmimi i fermës së mjaltit është rritur mbi 100% në raport me vitin 2017, ndërsa 21% në 

krahasim me vitin 2021. 

Krahas rritjes së çmimeve, Qeveria e Republikës së Kosovës ka ndërmarrë masa rreth rritjes së  

vlerës së mbështetjes financiare për bletë në kuadër të PPD 2022 me 33% më shumë në raport 

me vitin 2021, duke subvencionuar gjithsej 3,016 bletar në vlerë totale prej rreth 3.8 mil. € apo  

6.6% të vlerës së përgjithshme të pagesave të realizuara për PPD 2022. Gjithashtu, Qeveria e 

Republikës së Kosovës mbështeti financiarisht edhe 36 bletar sipas Masës: Diversifikimi i fermës 

dhe zhvillimi i bizneseve në kuadër të PZhR-së 2022 në vlerë prej rreth 480 mijë €4. 

E gjithë mbështetja financiare në investim për sektorin e bletarisë ka ndikuar që shkalla e 

vetëmjaftueshmërisë të jetë në një nivel të kënaqshëm me një mesatare prej 86% në përmbushjen 

e nevojave të popullsisë për konsum me mjaltë në periudhën 2017-2022. 

                                                      
4 Vlera e aplikacioneve të kontraktuara/miratuara. 

1 Bletaria dhe prodhimi i mjaltit 

1.1 Sektori i bletarisë në Kosovë 

Bletaria konsiderohet sektor i rëndësishëm i blegtorisë në Kosovë, për shkak të kushteve 

klimatike që ofron pozita gjeografike e vendit si dhe multiflorës që ka në dispozicion. Shoqata 

e Bletarëve të Kosovës, sektorin e bletarisë e klasifikon në: bletarë hobist (1 deri në 3 koshere), 

bletarë amator (deri në 30 koshere), dhe bletarë profesionistë (mbi 30 koshere dhe të cilët nga 

bleta marrin më shumë se dy prodhime). 

Bleta prodhon: mjaltin, dyllin, propolisin, qumështin mbretëror dhe helmin, të gjitha këto 

produkte kanë efekte pozitive në shëndetin e njeriut duke u përdorur në formën e tyre natyrore 

por të njëjtat gjejnë përdorim edhe në industrinë farmaceutike dhe në atë të kozmetikës. Bleta, 

gjithashtu, ofron edhe përfitime të gjëra në komplet zhvillimin e prodhimtarisë bimore për 

shkak të bartjes së polenit.  

Së fundi, ka filluar që në masë të madhe të aplikohet edhe Apiterapia e cila është një teknikë e 

lashtë dhe e veçantë për trajtimin e sëmundjeve përmes intubimit me produktet e grumbulluara, 

përpunuara dhe sekretuara nga bletët, si nga: poleni, propolisi, mjalti, qumështi mbretëror dhe 

helmi. Sipas Shoqatës së Bletarëve të Kosovës, Apiterapia është duke u zgjeruar në masë të 

madhe në Kosovë, ku deri më tani janë certifikuar 35 bletar, ndërsa aktualisht janë duke e 

ushtruar këtë funksion rreth 10 bletar të shpërndarë nëpër gjithë Kosovën. Prodhimet e bletës 

ndihmojnë në shërimin e sëmundjeve të ndryshme sidomos në ato të rrugëve të frymëmarrjes, 

e njëra prej tyre është astma.  

Sipas ekspertëve të fushës së bletarisë nuk mjafton vetëm dashuria ndaj kësaj fushe, sepse sfidat 

me të cilat ballafaqohen bletarët në masë të madhe janë: mosdija e punës rreth sektorit, moti dhe 

kushtet klimatike, si dhe sëmundjet e ndryshme. Sëmundjet e bletëve janë vdekjeprurëse, ato 

vetëm mund të parandalohen duke i trajtuar paraprakisht me ilaçe gjatë fazës përgatitore për 

dimërim dhe kjo masë mbrojtëse ipet përmes ushqimit dhe spërkatjes me kohë. Përgatitja për 

dimërim e bletës bëhet përmes krijimit të rezervave të ushqimit me pogaçe dhe sherbet. 

1.2 Prodhimi i mjaltit 

Kosova ka kushte të favorshme klimatike për zhvillimin e sektorit të bletarisë. Pozita e saj 

gjeografike ofron mjedis të përshtatshëm me nektar dhe polen të mbi 164 llojeve të bimëve për 

zhvillimin e bletarisë.  

Numri i koshereve tregon një rritje prej 60% nga viti 2017 deri në vitin 2020, kur edhe u shënua 

numri më i madh i koshereve të regjistruara në Kosovë (262,541 koshere). Në vitin 2021 numri 

i koshereve u zvogëlua për 43,464 koshere për faktin se kolonitë e bletëve u shembën pasi dimri 

ishte jashtëzakonisht i ftohtë dhe i gjatë. Kjo përbën edhe kërcënimin kryesor për familjet e 

bletëve pasi që lidhet me praktikat intensive të bujqësisë dhe ushqimin e dobët për bletët. Përveç 

kësaj, ato sulmohen nga viruset, patogjenët dhe speciet pushtuese. 

Figura 1: Numri i koshereve të bletëve sipas viteve, 2017-2022 

 

Burimi: ASK, përpunuar nga DAESB – MBPZhR 

Viti 2022 vazhdon të shënoj rënie të theksuar të numrit të koshereve të bletëve, ku në raport me 

vitin 2021 janë 22,955 koshere më pak apo 10.5% pasi që edhe dimri mes viti 2021 dhe 2022 ishte 

dimër mjaft i ftohët dhe i gjatë.  

Përderisa në vitin 2021 u shënua një rënie e numrit të koshereve në krahasim me vitin 2020 për 

rreth 16.6%, sasia e prodhimit të mjaltit për koshere (në kg) u rrit dy herë e gjysmë për të njëjtën 

periudhë. Kjo rritje e prodhimtarisë erdhi si rezultat i motit dhe kushteve të mira klimatike që 

mbizotëruan në këtë vit gjatë periudhës së kullosës. 

Tabela 1: Prodhimi i mjaltit 2017-2022, në tonë 
 

2017 2018 2019 2020 2021 2022 
Ndryshimi 
2022/2021 

në % 

Numri i koshereve 163,717 182,476 219,831 262,541 219,077 196,122 -10.5 

Prodhimi i mjaltit për koshere (kg) 6.00 15.00 10.00 3.00 7.50 9.00 20.0 

Prodhimtaria totale e mjaltit (tonë) 982 2,737 2,198 788 1,643 1,765 7.4 

Burimi: ASK, përpunuar nga DAESB – MBPZhR 

Rritje të sasisë së prodhimit të mjaltit për koshere (në kg), ka edhe në vitin 2022 në raport me 

vitin 2021 prej 20% pavarësisht rënies së numrit të koshereve, ku nga 1,765 tonë mjaltë të 

prodhuar, 17.8% është konsum vetanak, ndërsa 82.2% e kësaj sasie shitet. 

Figura 2: Prodhimi i mjaltit 2017-2022 

 

Burimi: ASK, përpunuar nga DAESB – MBPZhR 

Nëse i referohemi figurës 2, shohim se prodhimtaria më e lartë e mjaltit ishte në vitin 2018 me 

mesatare prej 15 kg për koshere, ndërkaq viti me prodhimtarinë më të ulët të mjaltit mund të 

cilësohet viti 2020 me mesatare prej 3 kg për koshere. Pranverat me netë të ftohta dhe me reshje 

të shumta gjatë ditës, gjatë sezonit të mbledhjes së nektarit në muajt maj dhe qershor, bënë që 

të bie ndjeshëm rendimenti i prodhimit të mjaltit.  

Bazuar në të dhënat e regjistrimit nga Shoqata e Bletarëve të Kosovës, në vitin 2019, del se 

Regjioni i Prishtinës prinë për nga prodhimi i mjaltit me 21.4% e pasuar nga Regjioni i Prizrenit 

me 17.4%, Regjioni i Pejës me 14.1% dhe Regjioni i Mitrovicës me 14%.  

1.2.1 Llojet e mjaltit   

Multiflora që ka Kosova, i jep mundësi bletëve mjaltëdhënëse të mbledhin nektar të llojllojshëm 

mirëpo mjalti që prodhojnë bletët në Kosovë dominohet nga: mjalti nga lulja e bagremit, mjalti 

nga lulet e livadhit dhe mjalti nga lulja e gështenjës, që kjo e fundit kryesisht mblidhet në 

Rrafshin e Dukagjinit, në Deçan. 

Bleta e fillon sezonin e saj të mbledhjes së nektarit në fillim të muajit maj nga lulja e bagremit, 

pastaj vazhdon nga lulet e livadhit dhe e përfundon me lulen e gështenjës nga mesi i muajit 

qershor deri në fund të muajit korrik. Sipas literaturës, data 1 gusht konsiderohet viti i ri i bletës 

pasi që në masë të madhe bie kullosa dhe nga mesi i muajit gusht fillohet me përgatitjen e bletës 

për dimërim.  

Në Kosovë prodhohet edhe mjalti organik për të cilën janë certifikuar dy bletar në dy regjione 

të ndryshme, njëri në qytetin e Deçanit dhe tjetri në qytetin e Kamenicës. Kushtet specifike për 

prodhim organik bëjnë që rendimenti të jetë më i ulët dhe çmimi më i lartë, ku çmimi për 1 kg  

mjaltë organik në Kosovë sillet rreth 50.00 €. 

1.2.2 Kosto e prodhimit të mjaltit 

Secila veprimtari prodhuese bart me vete koston investive para fillimit të prodhimit dhe 

realizimit të të ardhurave. Edhe ngritja e bletishtës ka koston e investimit dhe marrë për bazë 

atë dhe të hyrat e krijuara gjatë viteve mund të analizojmë rrjedhën e parasë sipas viteve, pasi 

jetëgjatësia e makinerisë dhe pajisjeve tjera përcjellëse llogaritet të jetë deri në 10 vite. Përjashtim 

bën jetëgjatësia e amës apo mbretëreshës dhe bletëve. Në literaturë hasim supozime të 

ndryshme lidhur me jetëgjatësinë e amës dhe bletëve, ndërsa është e rëndësishme të theksohet 

se bleta e gjallë blihet një herë dhe varësisht nga kujdesi i treguar nga bletari ajo shumohet dhe 

nuk ka nevojë që të blihet çdo vit e re. Një bletar i zoti mund edhe të rrisë numrin e koshereve 

nga ato aktualet, duke rritur ama të reja dhe duke shumuar bletë. 

Investimi nis me blerjen e bletës së gjallë, e cila preferohet të blihet në muajin mars. E gjithë 

kosto e investimit për 30 familje (koshere) të bletëve është rreth 7 mijë € dhe gjenerimi i të 

ardhurave fillon menjëherë pas 5 muajve kur bletari merr mjaltin nga bletët si dhe dyllin e 

papërpunuar. 

Tabela 2: Kosto e investimit dhe rrjedha e parasë5 

VITET - I II III IV …. X 

TË ARDHURAT 

Mjaltë 4,362.00 4,362.00 4,362.00 4,362.00 4,362.00 4,362.00 

Dyll 75.00 75.00 75.00 75.00 75.00 75.00 

Gjithsej të ardhurat 4,437.00 4,437.00 4,437.00 4,437.00 4,437.00 4,437.00 

SHPENZIMET 

Inpute 5,320.50 1,437.00 1,453.00 1,437.00 1,453.00 1,453.00 

Shpenzimet e makinerisë 47.40 31.60 31.60 31.60 31.60 31.60 

Shpenzimet e fuqisë punëtore 341.00 297.00 297.00 297.00 297.00 297.00 

Shpenzimet tjera 1,057.25 281.25 281.25 281.25 281.25 281.25 

Gjithsej shpenzime 6,766.15 2,046.85 2,062.85 2,046.85 2,062.85 2,062.85 

Rrjedha e parave (2,329.15) 2,390.15 2,374.15 2,390.15 2,374.15 2,374.15 

Rrjedha e parasë së akumuluar  61.00 2,435.15 4,825.30 7,199.45 21,492.35 

Burimi: DAESB – MBPZhR 

Siç shihet edhe në tabelën 2, kthimi i investimit ndodh në vitin e 1-rë të zhvillimit të veprimtarisë 

përderisa vazhdimisht shënohet rritje e të ardhurave të akumuluara dhe deri në vitin e 10-të 

arrihet vlera mbi 21 mijë €, nëse sezona e mbledhjes së mjaltit arrin të prodhojë mesatarisht 10 

kg mjaltë për koshere.  

                                                      
5 Rrjedha e parasë është paraqitur deri në vitin e katërt dhe është kaluar pastaj tek viti i fundit, periudha në mes është 

përsëritje e të dhënave bazuar në vitin e katërt. 

Tabela 3:  Kosto e prodhimit të mjaltit 

  Vlera në € % 

1 TË ARDHURAT     

     Mjaltë                            4,362      

    Dyll                                  75      

  Gjithsej të ardhurat                            4,437    100% 

2 KOSTO VARIABILE     

     Gjithsej shpenzime për inpute                            1,437      

     Gjithsej shpenzime të makinerisë                                   32      

     Gjithsej shpenzime të fuqisë punëtore                                297      

     Gjithsej shpenzime tjera                                281      

  Gjithsej kosto variabile                            2,047    46% 

3 MARZHA E KONTRIBUTIT                            2,390      

     Zhvlerësimi                                  514    12% 

4 TË ARDHURAT NETO                            1,876    42% 

5 SUBVENCIONE     

     Gjithsej subvencione                                600      

6 TË ARDHURAT NETO + Subvencionet                            2,476      

Burimi: MBPZhR – DAESB  

Tabela 4: Ndikimi i ndryshimit të çmimit dhe rendimentit në të ardhurat neto  

TË ARDHURAT NETO 

-20% -10% 
Skenari me 

rendimentin bazë 
10% 20% 

240 270 300 330 360 

24 27 30 33 36 

-20% 
Mjaltë 11.63  

304.88    646.72    988.55    1,330.39    1,672.22    
Dyll 2.00  

-10% 
Mjaltë 13.09  

659.84    1,046.05    1,432.25    1,818.46    2,204.66    
Dyll 2.25  

Skenari me 
çmime bazë 

Mjaltë 14.54  
1,014.80    1,445.38    1,875.95    2,306.53    2,737.10    

Dyll 2.50  

10% 
Mjaltë 15.99  

1,369.76    1,844.71    2,319.65    2,794.60    3,269.54    
Dyll 2.75  

20% 
Mjaltë 17.45  

1,724.72    2,244.04    2,763.35    3,282.67    3,801.98    
Dyll 3.00  

Burimi: MBPZhR – DAESB 

2 Tregtia për sektorin e bletarisë 

Sektori i bletarisë përveç ndikimit të mirë që ka në natyrë me bartjen e polenit, konsiderohet 

edhe si sektor i cili gjeneron të ardhura të mira, qoftë si aktivitet i cili zhvillohet në bletishtë, 

qoftë si aktivitet tregtar.  

2.1 Tregtia e bletës së gjallë 

Tregtimi i bletës së gjallë është i rregulluar me akte ligjore dhe nënligjore dhe për të zhvilluar 

këtë proces janë përcaktuar kushtet sipas nenit 35 të Ligjit Nr. 02/L-111 për Bletari. Sipas këtij 

neni kushtet për vënien në qarkullim të Shoqërive të bletëve, amave dhe prodhimeve të bletëve 

nga personi fizik apo juridik që merret me bletari janë:  

a) Shoqëritë e bletëve dhe amat nëse janë të shëndosha dhe nuk rrjedhin nga shoqëritë e bletëve 

të infektuara nga sëmundjet siç është: Pesta Amerikane dhe Evropiane, Akaroza dhe 

Nozematoza;  

b) Mjalti dhe prodhimet e mjaltit që plotësojnë kërkesat sanitare dhe që nuk përmbajnë materie 

të dëmshme për shëndetin e njerëzve;  

c) Zgjojet e bletëve të tipit Lankstrot Root dhe Dadant Blat;  

d) Fletët e dyllit të tipit standard të prodhuara nga dylli i pastër 100% dhe të mos përmbaj  

materie tjera ose parafin;  

e) Pogaçja prej dyllit të ketë deklaracion me përmbajtje kimike. 

Sa i përket eksportit të bletës së gjallë Kosova nuk ka eksportuar bletë të gjalla jashtë territorit 

të saj, ndërsa importi i bletës së gjallë është realizuar nga Serbia vetëm në muajin qershor të vitit 

2017 në sasi prej 200 kg dhe vlerë prej 1,718.10 €, dhe në dhjetor të vitit 2019 në sasi prej 50 kg 

dhe vlerë prej 500.00 €. 

2.2 Tregtia e mjaltit 

Bletaria është veprimtari mjaft fitimprurëse, aq më tepër në qoftë se bletari arrin të marrë më 

shumë se një produkt nga bleta. E kemi parë tek kosto e prodhimit të mjaltit se si një bletar me 

30 familje bletësh arrin që në vitin e parë të realizojë të ardhura neto të cilat e tejkalojnë koston 

e investimit. 

Kujdesi dhe pastërtia që kërkohet në këtë veprimtari janë faktorët kryesor që ndikojnë në 

mbajtjen dhe zgjerimin e bletishtës. Sigurisht që përmes zgjerimit të bletishtës shtohet edhe 

potenciali për prodhim dhe kështu rriten mundësit e krijimit të depozitave të mjaltës tek 

bletarët. 

Në vitin 2021 dhe 2022, Kosova nuk ka eksportuar fare sasi të mjaltit përderisa në të njëjtën 

periudhë importi i mjaltit është realizuar në sasi mjaft të mëdha, edhe pse siç shihet në tabelën 

5 ka rënie të sasisë së importuar të mjaltit për 14% në vitin 2022, në raport me vitin 2021. 

Tabela 5: Eksporti dhe importi për mjaltë 

 2017 2018 2019 2020 2021 2022 

 

Eksport 

Vlera në € 1,563 400 655 378 - - 

Sasia në kg 563 40 75 75 - - 

 

Import 

Vlera në € 1,108,038 1,088,868 1,106,363 1,256,532 1,462,798 1,512,112 

Sasia në kg 196,795 209,347 228,934 252,533 289,250 250,098 

Burimi: ASK, përpunuar nga DAESB – MBPZhR 

Përgjatë gjashtë (6) viteve të analizës (2017-2022), Kosova nuk është se ka eksportuar sasi të 

mëdha të mjaltit, mirëpo pavarësisht kësaj sasia më e madhe e eksportit të mjaltit përgjatë kësaj 

periudhe ishte në vitin 2017. Sasia e importuar e mjaltit vazhdimisht ka shënuar rritje nga viti 

2017 deri në vitin 2021, ndërsa në vitin 2022 ka një rënie prej 14% në raport me vitin 2021. Sasia 

e mjaltit të importuar është rritur për 27% në vitin 2022, në raport me vitin 2017. 

Në figurën e mëposhtme është e paraqitur pjesëmarrja e vlerës së eksportit të mjaltit6, në gjithsej 

eksportin e produkteve bujqësore (01-24) dhe pjesëmarrja e vlerës së përgjithshme të importit 

të mjaltit në gjithsej importin e produkteve bujqësore. 

Përqindja mesatare e pjesëmarrjes së importit të mjaltit në gjithsej importin e produkteve 

bujqësore në periudhën 2017-2022 është 0.15% dhe varion nga 0.16% sa ishte në vitin 2017 në 

0.13% në vitin 2022. 

Figura 3: Pjesëmarrja e vlerës së importit dhe eksportit të mjaltit, në vlerën e importit dhe 
eksportit të produkteve bujqësore 

 

Burimi: ASK, përpunuar nga DAESB – MBPZhR 

                                                      
6 Kodi doganor 4090000. 

Bilanci tregtar për mjaltin vazhdimisht ka shënuar vlera negative, duke shënuar kështu në vitin 

2022 vlerën më të thellë në gjashtë vitet e fundit mbi 1.5 mil. €, e që vije edhe si rezultat i rritjes 

së çmimeve përkundër asaj që në dy vitet paraprake është importuar sasi më e vogël e mjaltit. 

Figura 4: Eksporti, importi dhe bilanci tregtar i mjaltit, në € 

 

Burimi: ASK, përpunuar nga DAESB – MBPZhR 

2.2.1 Eksporti i mjaltit 

Eksport të mjaltit nga Kosova në dy vitet e fundit (2021-2022) nuk ka pasur fare ndërsa në vitet 

paraprake, përgjatë viteve 2017-2020, sasia e eksportuar është shumë e vogël dhe është 

eksportuar nëpër periudha të ndryshme të viteve, si: Në muajin maj të vitit 2017 është 

eksportuar në Shqipëri në sasi prej 563 kg, në muajin gusht të vitit 2019 është eksportuar në sasi 

prej 75 kg, në muajin nëntor të vitit 2018 është eksportuar në Kuvajt në sasi prej 40 kg dhe në 

muajin janar të vitit 2020 është eksportuar në Republikën Çeke në sasi prej 75 kg. 

2.2.2 Importi i mjaltit 

Rritja e çmimeve të përgjithshme gjatë pandemisë Covid 19 në vitin 2020 dhe post Covid 19 në 

vitin 2021 ka vazhduar edhe në vitin 2022 por që në këtë vit rritja është thelluar edhe si rezultat 

i luftës në Ukrainë. Kjo situatë ka bërë që të ketë rritje të vlerës për njësi të mjaltit të importuar 

(€/kg) për 19.6%, dhe të importohet sasi më e vogël për 13.5% por që rezulton që vlera në € e 

importit të mjaltit të rritet  për 3.4% në vitin 2022, në krahasim me vitin 2021.  

Vlen të theksohet se vlera për njësi të mjaltit të importuar ndryshon nga viti në vit, nga shteti 

nga i cili importohet si dhe nga lloji i mjalti.  

Në vitin 2022 vlera mesatare për njësi të mjaltit të importuar ishte 6.05 €, mirëpo ka shtete prej 

të cilave është importuar lloj specifik i mjaltit siç janë Kina dhe Zelanda e Re, ku vlera për njësi 

varion nga 95.00 € deri në 120.00 € për kilogram. Edhe në vitet paraprake vlera për njësi nga 

1,563 400 655 378 - -

1,108,038 1,088,868 1,106,363 
1,256,532 

1,462,798 1,512,112 

këto vende ishin të larta duke variuar nga 40.00 € deri në 130.00 €, vetëm se në vitin 2017 dhe 

2019 me këto vlera të përafërta është importuar edhe nga Malajzia. 

Figura 5: Importi i mjaltit 2017-2022 

 

Burimi: ASK, përpunuar nga DAESB – MBPZhR 

Importi i mjaltit është realizuar pa pasur shkëputje nëpër muaj, gjatë gjithë vitit, ndërsa në 

muajin dhjetor të vitit 2022 është importuar sasia më e madhe e mjaltit prej 52 tonë me çmim 

prej 5.00 €/kg, mirëpo çmimi më i lartë i importit është shfaqur në muajin prill prej 16.00 €/kg 

kur janë importuar sasi prej 19 tonë. 

Figura 6: Importi i mjaltit sipas muajve, në ‘000 € 

 

Burimi: ASK, përpunuar nga DAESB – MBPZhR 

Pjesa më e madhe e sasisë së mjaltit të importuar, në vitin 2022, është nga Maqedonia e Veriut 

(32%), pasuar nga Turqia (28%), Sllovenia (16%), Kroacia (11%), Kina (1%), dhe vendet e tjera 

(12%). Edhe pse vendet prej nga u importua ishin pothuajse të njëjta me ato të importit të 

realizuar në vitin 2021, pjesëmarrja e tyre ishte më ndryshe në vitin 2021. Pjesa më e madhe e 

importit është realizuar nga Maqedonia e Veriut (35%), pasuar nga Turqia (19%), Kroacia (17%), 

Sllovenia (10%), Zelanda e Re (1%), dhe vendet e tjera (18%). 

Figura 7: Importi i mjaltit sipas shteteve 

 

Burimi: ASK, përpunuar nga DAESB – MBPZhR 

Importi i mjaltit në Kosovë, gjatë periudhës analizuese 2017-2022, ka dominuar nga Maqedonia 

e Veriut me një mesatare prej 42%, ndërsa është pasuar nga Turqia me një mesatare prej 19% ku 

përveç vitit 2017 vazhdon të jetë e dyta në listën e vendeve prej nga importohet mjalti dhe e 

treta në këtë renditje mund të konsiderohet Kroacia (nëse përjashtohet viti 2017), me një 

mesatare prej 14%. Më pas renditet Sllovenia me mesatare prej 10% të importit të mjaltit gjatë 

periudhës 2017-2022 dhe e pesta në këtë renditje është Shqipëria me mesatare prej 6%, ku në 

vitin 2017 konsiderohej si e dyta në listën e vendeve prej nga importohej më së shumti, ndërkaq 

çdo vit tjetër pas vitit 2017 është importuar sasi më e vogël nga Shqipëria.  

Tabela 6: Pjesëmarrja (%) e shteteve në importin e përgjithshëm të mjaltit, 2017-2022  

 
2017 2018 2019 2020 2021 2022 Mesatarja e viteve 

Maqedonia e Veriut 55 44 40 43 36 32 42 

Turqi 9 13 21 21 19 28 19 

Kroacia 10 12 17 18 18 11 14 

Sllovenia 9 9 9 9 10 15 10 

Shqipëri 14 10 4 2 2 1 6 

Gjermani 0 7 5 5 9 2 5 

Bulgari 0 3 1 0 2 2 1 

Itali 0 0 1 1 2 1 1 

Kuwait 1 0 1 0 1 0 1 

Të tjera 2 1 1 1 3 7 3 

Burimi: ASK, përpunuar nga DAESB – MBPZhR 

3 Çmimet e mjaltit 

Në tabelën më poshtë janë paraqitur çmimet vendore dhe ato të importit të mjaltit në Kosovë, 

për të cilat do të flasim më hollësisht në pjesën e mëposhtme. Çmimet vendore janë të paraqitura 

në nivel të fermës, në nivel të shitjes me shumicë dhe në nivel të shitjes me pakicë, për periudhën 

2017-2022. 

Tabela 7: Çmimet e mjaltit 2017-2022 

 2017 2018 2019 2020 2021 2022 
Ndryshimi 

2022/2021 (%) 

Çmimet mesatare vjetore të tregut 
me pakicë, €/kg 

8.4 7.5 7.4 7.5 10.8 11.4 6.0 

Çmimet mesatare vjetore të tregut 
me shumicë, €/kg 

7.5 7.0 6.9 7.2 10.5 11.3 7.9 

Çmimet mesatare vjetore të mjaltit 
në fermë, €/kg 

7.1 9.2 11.9 13.6 11.5 14.5 26.4 

Çmimet mesatare vjetore të 
importit, €/kg 

8.9 8.6 7.9 8.6 7.5 11.4 51.1 

Burimi: DAESB – MBPZhR 

3.1 Çmimi vendor 

Bazuar në faktin se Kosova është një treg i vogël dhe ende është e varur nga importi, çmimet e 

mjaltit vazhdojnë të jenë mjaft të larta. Çmimi mesatar i shitjes me pakicë gjatë periudhës 2017-

2022, ishte 8.83 €/kg, e në dy vitet e fundit shihet që ka pasur ngritje më të theksuar të çmimit 

të shitjes së mjaltit me pakicë. Nëse krahasohet çmimi i mjaltit në vitin 2022 me çmimin në vitin 

2017 vërehet një ngritje për rreth 35.7%. Ndërsa në krahasim me vitin paraprak në vitin 2022 

çmimi i mjaltit me pakicë është ngritur për 6%.  

Çmimi mesatar i shitjes me shumicë për këtë periudhë ishte 8.4 €/kg, që rezulton rreth 4.9% më 

i ulët se sa çmimi mesatar i shitjes me pakicë për të njëjtën periudhë. Edhe tek çmimi i shitjes 

me shumicë njëjtë si tek çmimi me pakicë shihet një ngritje më e theksuar e çmimeve në dy vitet 

e fundit. Në vitin 2022 çmimi i shitjes me shumicë ishte rreth 51% më i lartë se sa në vitin 2017, 

ndërsa rreth 7.9% më i lartë krahasuar me vitin paraprak. 

Çmimet e fermës janë dukshëm më të larta se sa çmimi i shitjes me pakicë dhe me shumicë, 

çmimi mesatar i fermës për periudhën, 2017-2022 ishte 11.30 €/kg, ku në periudhës 2017-2020 

ka pasur ngritje graduale të çmimit të fermës, me përjashtim të vitit 2021 ku çmimi është ulur 

për rreth 15.4%, në krahasim me vitin 2020, por që në vitin 2022 çmimi ka pasur rritje për 26.4% 

krahasuar me vitin paraprak. 

Figura 8: Çmimet vendore të mjaltit në €/kg, 2017-2022 

 

Burimi: DAESB – MBPZhR 

3.2 Çmimi i importit 

Çmimet e importit të mjaltit për periudhën 2017-2022 janë paraqitur në figurën e mëposhtme, 

ku mesatarja e çmimit të importit për këtë periudhën ishte 8.81 €/kg, që është rreth 22% më i 

ulët se sa mesatarja e çmimit vendor të fermës për këtë periudhë. Tek çmimet e importit gjatë 

periudhës, 2017-2022 ka pasur luhatje të çmimeve, në vitin 2022 çmimi ka qenë rreth 29% më i 

lartë se sa në vitin 2017, ndërsa krahasuar me vitin paraprak çmimi në vitin 2022 është ngritur 

për mbi 50%. 

Figura 9: Çmimet e importit €/kg, 2017-2022 

 

Burimi: DAESB – MBPZhR 

4 Mbështetja financiare për sektorin e bletarisë dhe 
prodhimtarisë së mjaltit 

4.1 Mbështetja përmes Programit për Pagesa Direkte 

Pagesat direkte paraqesin një nga dy shtyllat kryesore për zhvillimin e bujqësisë dhe Ministria 

e Bujqësisë ka filluar që ta mbështes sektorin e bletarisë që nga viti 2012 përmes Programit të 

Pagesave Direkte. Subvencionimi përmes pagesave direkte për bletë bëhet për njësi të kosheres 

dhe për të qenë përfitues duhet që aplikuesi të posedoj minimumi 30 koshere. 

Në tabelën e mëposhtme janë paraqitur të dhënat e pagesave direkte për sektorin e bletarisë për 

periudhën 2017-2022, ku në vitin 2020 përkrahja për njësi të kosheres u dyfishua duke marr 

parasysh se viti 2020 ishte vit i jashtëzakonshëm, me thellim të krizave të vazhdueshme për 

shkak të pandemisë Covid-19. Kjo situatë bëri që Qeveria e Republikës së Kosovës, përveç 

Programit të rregullt për Pagesat Direkte të ndihmojë bujqit në tejkalimin e kësaj situate edhe 

përmes Programit të Rimëkëmbjes Ekonomike (PRE). 

Në vitin 2022, numri i aplikuesve për Pagesa Direkte për bletë ishte për 8% më i ulët se sa në 

vitin paraprak, që ka ndikuar edhe tek ulja e numrit të koshereve të subvencionuara, ku numri 

i koshereve të subvencionuara për vitin 2022 ishte 1% më i ulët se sa në vitin 2021, por që buxheti 

total i shpenzuar për pagesa direkte për bletë ishte për rreth 32% më i lartë se sa në vitin 

paraprak, kjo pasi që pagesa për njësi (koshere) në vitin 2022 është rritur për rreth 33%, në 

krahasim me vitin paraprak (20 € për koshere dhe 25 € për fermerët e certifikuar për 

prodhimtarinë organike të mjaltit nga 15 € sa ishte në vitin 2021). 

Tabela 8: Pagesat direkte për bletë, 2017-2022 

  2017 2018 2019 2020 2021 2022 

Numri i aplikuesve 2,595 3,007 3,411 3,941 3,373 3,098 

Numri i përfituesve 2,467 2,764 3,238 3,634 3,133 3,016 

Numri i koshereve të paguara 153,037 164,739 204,730 233,227 192,551 190,579 

Pagesa për koshere 15 15 15 30 15 20 /25 

Shuma totale e paguar 2,295,555 2,471,085 3,070,950 6,996,810 2,888,265 3,811,735 

Burimi: Raporti vjetor i Agjencisë për Zhvillimin e Bujqësisë (AZhB); Të dhëna nga baza e të dhënave të Pagesave 
Direkte, përpunuar nga DAESB-MBPZhR; Në vitin 2020 është e përfshirë edhe mbështetja që është bërë në kuadër të 
masës 4A të Programit të Rimëkëmbjes Ekonomike. 

Nga gjithsej buxheti i realizuar për implementimin e PPD në vitin 2022, pjesëmarrja e sektorit 

të bletëve ishte 6.6%.  

Në vitin 2022 nga gjithsej numri i përfituesve së Pagesave Direkte për bletë, 90% janë meshkuj 

dhe vetëm 10% e tyre janë femra, i njëjti proporcion është paraqitur edhe tek numri i të 

refuzuarve. 

Figura 10: Numri i përfituesve dhe të refuzuarve sipas gjinisë në vitin 2022 

 

Burimi: Të dhëna nga baza e të dhënave të Pagesave Direkte, përpunuar nga DAESB-MBPZhR;  

Në vitin 2022 ishin gjithsej 3,016 përfitues të Pagesave Direkte të shpërndarë në shtatë regjione, 

ku numri më i madh i përfituesve ishte në regjionin e Prishtinës me 857 përfitues që paraqet 

28% të totalit të përfituesve, pasuar nga regjioni i Pejës me 504 përfitues apo 17%, regjioni i  

Mitrovicës me 501 përfitues apo 17%, pastaj Gjilani me 339 përfitues ose 11% dhe regjionet: 

Ferizaji, Prizreni dhe Gjakova ku numri i përfituesve ishte më i ulët, përkatësisht nën 10%. 

Sa i përket ndarjes së përfituesve sipas gjinisë në secilin nga regjionet shihet disproporcion i 

madh, ku numri i përfituesve meshkuj është dukshëm më i madh se sa i përfituesve femra.   

Nga totali i përfituesve në regjionin e Prishtinës, 89% janë meshkuj dhe 11% femra, tek regjioni 

i Pejës 87% janë meshkuj dhe 13% femra, në regjionin e Mitrovicës 91% janë meshkuj dhe 9% 

femra, në regjionin e Gjilanit  88% janë meshkuj dhe 12% femra, në regjionin e Ferizajt janë 93% 

meshkuj dhe 7% femra, në regjionin e Prizrenit 91% janë meshkuj dhe 9% femra dhe në regjionin 

e Gjakovës 92% janë meshkuj dhe 8% femra. 

Tabela 9: Numri i përfituesve sipas regjionit dhe gjinisë në vitin 2022  

Prishtinë Pejë Mitrovicë Gjilan Ferizaj Prizren Gjakovë 

Burimi: Të dhëna nga baza e të dhënave të Pagesave Direkte, përpunuar nga DAESB-MBPZhR. 

4.2 Mbështetja përmes Programit për Zhvillim Rural 

Në kuadër të masave të Zhvillimit Rural sektori i bletarisë është mbështetur në kuadër të masës 

“Diversifikimi i fermës dhe zhvillimi i bizneseve” masë kjo e cila ka për qëllim përmirësimin e 

cilësisë së jetesës së personave në zonat rurale dhe gjenerimin e vendeve të reja të punës. 

Për të qenë përfitues i nën-masës “Prodhimi i mjaltit”, aplikuesi mund të jetë person fizik apo 

juridik dhe duhet të i posedoj minimumi 30 koshere me bletë. Kjo nën-masë ka për qëllim 

zhvillimin e sektorit të bletarisë duke ofruar mundësi për zhvillimin e bletarisë me metodat më 

të reja bujqësore përmes ofrimit të blerjes së makinerive, linjave të reja teknologjike, investimeve 

në përmirësimin e cilësisë së mjaltit në mënyrë që praktikat e prodhimit të mjaltit të jenë sa më 

të standardizuara. 

Gjatë periudhës 2017-2022, numri më i madh i aplikuesve ishte në kuadër të programit 2020-21 

që ishte edhe periudhë e krijuar nga pandemia COVID 19, ndërsa në vitin 2022 numri i 

aplikuesve ka rënë për 68% në 72 aplikues në krahasim me vitin paraprak, numri i projekteve 

të kontraktuara dhe projekteve përfituese më i larti ishte në vitin 2019, ndërsa në vitin 2022 ishin 

gjithsej 36 projekte të kontraktuara prej të cilave për pagesë janë autorizuar 257. 

Figura 11: Numri i aplikuesve, të kontraktuarve dhe përfituesve, 2017-2022 

 

Burimi: AZhB, përpunuar nga DAESB-MBPZhR 

paguar 284 mijë € por që mund të rritet duke qenë se ka ende projekte që janë duke u 

implementuar. 

Figura 12: Shuma e kontraktuar dhe e paguar, 2017-2022 

 

Burimi: AZhB, përpunuar nga DAESB-MBPZhR 

5 Plotësimi i nevojave vendore dhe konsumi 

Shkalla e vetëmjaftueshmërisë tek mjalti është e kënaqshme, shkalla më e lartë e 

vetëmjaftueshmërisë ishte në vitin 2018 me 93%, atëherë kur edhe prodhimi i mjaltit në vendin 

tonë kishte rendimentin më të lartë, ndërsa më e ulëta në vitin 2020 me 76% kur edhe prodhimi 

i mjaltit ishte më i ulëti në Kosovë. Dallimi mes importit dhe eksportit është tejet i lartë dhe 

përgjatë gjithë periudhës sasia e importuar e mjaltit është shumëfish më e lartë sesa ajo e 

eksportuar. Në vitin 2021 dhe 2022  nuk kishte fare eksport të mjaltit. 

Figura 13: Furnizimi me mjaltë, 2017 - 2022 

 

Burimi: ASK: Anketa e Ekonomive Bujqësore (17’,18’’19,’20,’21’22’), Të dhënat e tregtisë, përpunuar nga DAESB – 
MBPZhR 

Në figurën në vazhdim është paraqitur konsumi i mjaltit për kokë banori nga viti 2017 deri në 

vitin 2022, ku shihet se konsumi i mjaltit për kokë banori ende është i ulët e kjo për shkak të 

çmimit të lartë të mjaltit por edhe mungesës së vetëdijësimit lidhur me rëndësinë e mjaltit. 

Figura 14: Konsumi i mjaltit për kokë banori (kg), 2017-2022 

 

Burimi: ASK: Anketa e Ekonomive Bujqësore (17’,18’’19,’20,’21), Të dhënat e tregtisë, përpunuar nga DAESB – 
MBPZhR 

6 Prodhimi i mjaltit në vendet e tjera 

6.1 Prodhimi i mjaltit në botë 

Si të gjitha produktet tjera bujqësore edhe prodhimtaria e mjaltit është e kushtëzuar nga 

rrethanat gjeografike dhe kushtet klimatike. Sa i përket prodhimit të mjaltit në botë gjatë 

periudhës 2017-2021, prodhimi më i lartë i mjaltit u shënua në vitin 2017 me rreth 1.9 mil. tonë 

ndërsa vazhdimisht është shënuar rënie e prodhimtarisë së mjaltit nëpër botë. Kështu në vitin 

2018 kishte rënie për 4% në krahasim me vitin 2017, rënie e cila vazhdoi edhe në periudhën 

pasuese me një mesatare prej 3.5 nga viti në vit. Në vitin 2021 rënia e prodhimit të mjaltit në 

botë ishte 3.4% në raport me vitin paraprak, ndërsa nëse krahasohet me vitin 2017 që kishte 

prodhimtarinë më të lartë brenda periudhën 2017-2021 rënia ishte 13.6%. 

Figura 15: Prodhimi i mjaltit në botë në tonë 

 

Burimi: https://www.fao.org/faostat/- përpunuar nga DAESB 

Figura 16: Çmimet e mjaltit në vendet e BE dhe në Kosovë në vitin 2022 

 

Burimi: https://ec.europa.eu/eurostat/data/- përpunuar nga DAESB 

6.2 Prodhimi i mjaltit në rajon 

Për sa i përket vendeve të rajonit dallimi mes prodhimtarisë në këto vende është shumë i lartë. 

Serbia ka prodhimtarinë më të lartë të mjaltit e cila është 7,438 tonë, pasuar nga Shqipëria me 

4,835 tonë në vit, ndërsa Kosova renditet e pesta në këtë mes të shteteve ku prodhimi i mjaltit 

është 1,643 tonë në vit dhe Mali i Zi është vendi me prodhimin më të ulët të mjaltit në rajon. 

Figura 17: Prodhimi i mjaltit në vendet e rajonit në tonë, 2022 

 

Burimi: https://www.fao.org/faostat/- përpunuar nga DAESB 

Figura 18: Çmimet e mjaltit në disa vende të rajonit dhe në Kosovë në €/kg, 2022 

 

Burimi: https://www.fao.org/faostat/- përpunuar nga DAESB 

Konkluzionet 

Pozita gjeografike e Kosovës e plotëson parakushtin kryesor për zhvillimin e sektorit të 

bletarisë, me një klimë tejet të përshtatshme, reliev dhe numër të madh të bimëve mjaltëdhënëse 

të cilat garantojnë një prodhim të mirë të mjaltit dhe produkteve tjera të bletës. Përtej klimës së 

përshtatshme që ka Kosova në përgjithësi, që nga viti 2020 periudha e dimërimit të bletëve sikur 

është zgjatur për shkak të pranverave të vonuara, me netë të ftohta dhe reshje të shumta gjatë 

ditës. Ky ndryshim klimatik i viteve të fundit ka bërë që shumë familje bletësh të mos i 

mbijetojnë periudhës së dimërimit si dhe të ulet prodhimtaria e mjaltit. 

Në vitet e fundit vendi ynë, sikurse e gjithë bota, u ballafaqua edhe me një sfidë tjetër përveç 

kushteve klimatike, me rritjen e vazhdueshme të çmimeve e cila fillimisht erdhi si pasojë e 

pandemisë Covid 19, post Covid 19 dhe së fundi si pasojë e luftës në Ukrainë. Me rritjen e 

çmimeve të inputeve për punën e bletarëve në bletishtë u rrit edhe kosto e prodhimit të mjaltit 

si dhe me uljen e prodhimit të mjaltit u rrit edhe çmimi i mjaltit për kilogram, ku çmimi i fermës 

në vitin 2022 ishte më shumë se dyfishi i çmimit të fermës në vitin 2017. Rritje të çmimit të mjaltit 

prej 28.7% kishte edhe për mjaltin që është importuar nga vendet e tjera (2022 krahasuar me 

2017).  

Kosova nuk e ka të zhvilluar tregtinë e mjaltit pasi që shumica e mjaltit shitet në bletishtë 

drejtpërdrejt nga bletari. Në dy vitet e fundit nuk ka eksportuar fare, sasia e importuar në vitin 

2022 është më e ulët për 14% në raport me vitin 2021, mirëpo në raport me vitin 2017 ka rritje të 

sasisë së importuar për 27%. Mesatarja e vlerës për njësi (kg) të mjaltit të importuar për këtë 

periudhë (2017-2022) është 5.29 €/kg.    

Ministria e Bujqësisë, Pylltarisë dhe Zhvillimit Rural është duke i dhënë mjaft rëndësi këtij 

sektori, i cili përveç se ka potencial të mjaftueshëm, është edhe i rëndësishëm për vendin dhe 

prodhimtarinë bimore. Mbështetja financiare e këtij sektori përmes Pagesave Direkte është 

realizuar ndër vite, por së fundi ka shënuar rritje të mbështetjes me 33% për njësi të 

subvencionuar, ku në vitin 2022 u shpërndan mbi 3.8 mil. € apo 32% më shumë sesa në vitin 

2021 për 3,016 bletar. Në vitin 2022 kishte 8% bletar aplikues më pak sesa në vitin 2021. MBPZhR 

ka mbështetur financiarisht bletarët edhe përmes PZhR me qëllim të përmirësimit të cilësisë së 

jetesës së personave në zonat rurale dhe gjenerimin e vendeve të reja të punës, mirëpo 

pavarësisht rritjes së mbështetjes për njësi përmes PPD dhe PZhR nuk është arritur të rritet 

numri i përgjithshëm i koshereve, përkundrazi në vitin 2022 është shënuar rënie e numrit të 

koshereve prej rreth 11% në raport me vitin 2021. Prandaj, për të tejkaluar këtë situatë MBPZhR 

do të vazhdojë të bashkëpunoj ngushtë me bletarët, me qëllim të adresimit të qartë të sfidave të 

tyre në mënyrë që të krijohen politika sa më të avancuara për zhvillimin e këtij sektori. 

Sfidat me të cilat përballet sektori janë shpeshherë të paparashikuara dhe pa masa parandaluese. 

Në vitet e fundit Kosova është përballur me vërshime të shumta përveç klimës së ftohët gjatë 

stinës së pranverës, si pasojë e temperaturave më të ulëta se 15ºC në muajt kur duhet të filloj 

kullosa, zgjatet periudha e dimërimit për bletët dhe sado që tregohet përkujdesje e përkushtim 

disa prej tyre nuk ia dalin të mbijetojë.   

Përtej vështirësive dhe sfidave me të cilat ballafaqohen bletarët, puna me bletë është atraktive 

dhe tejet relaksuese por mbi të gjitha është edhe mjaft fitimprurëse. Investimi në një bletishtë të 

vogël, me 30 familje bletës, sillet rreth 7 mijë €, ndërsa 5 muaj pas investimit realizohen 66% të 

ardhura bruto në raport me shumën e këtij investimi. 

Shkalla e vetëmjaftueshmërisë në vitin 2022 shënon rritje për 3 pikë të përqindjes në raport me 

vitin 2022, por që prapë se prapë nuk e arrin shkallën e vetëmjaftueshmërisë së vitit 2018 e cila 

ishte edhe 5 pikë të përqindjes më e lartë sesa në vitin 2022 me 93%. Përderisa vlera më e ulët e 

konsumit u shënua në vitin 2020, atëherë kur edhe prodhimtaria në vend ishte më e ulëta, me 

0.58 kg për kokë banori, ndërsa vlera më e lartë e konsumit u shënua pikërisht në vitin kur edhe 

prodhimtaria në vend ishte më e lartë, në vitin 2018, me 1.64 kg për kokë banori. 

Në fund të kësaj analize mund të vihet në përfundim se politikat mbështetëse të qeverisë duhet 

të adresohen atje ku atakohet drejtpërsëdrejti sektori i bletarisë, i cili para së gjithash është i 

domosdoshëm për prodhimtarinë bimore e pastaj edhe për bletarin në veçanti, si: Me ngritjen e 

kapaciteteve të bletarëve përmes trajnimeve të avancuara dhe shërbimeve këshilluese, 

lehtësimin e taksës për inputet e bletarëve, lehtësimin e kritereve për Programet mbështetëse, 

krijimin e politikave të reja mbështetëse. 

Shtojca 1 

Tabela 10: Kosto e detajuar e prodhimit të mjaltit 

 Njësia Sasia Çmimi për njësi Vlera në € 

TË ARDHURAT     

Mjaltë kg 300.00 14.54 4,362.00 

Dyll kg 30.00 2.50 75.00 

Gjithsej të ardhurat    4,437.00 

KOSTO VARIABILE     

Inputet     

Koshere copë 15.00 8.00 120.00 

Rama copë 150.00 0.80 120.00 

Dyll  15.00 7.50 112.50 

Sheqer kg 285.00 1.00 285.00 

Ujë l 165.00 0.10 16.50 

Pogaqe copë 300.00 2.00 600.00 

Trajtimi me ilaqe    183.00 

Gjithsej shpenzime për inpute    1,437.00 

Shpenzimet e makinerisë     

Transporti l 20.00 1.58 31.60 

Gjithsej shpenzime të makinerisë    31.60 

Shpenzimet e fuqisë punëtore     

Vendosja e koshereve ditë pune 1.00 22.00 22.00 

Nxjerrja e mjaltit ditë pune 2.00 22.00 44.00 

Stimulimi i bletës ditë pune 1.50 22.00 33.00 

Dimërimi i bletës ditë pune 6.00 22.00 132.00 

Procesi i trajtimit me ilaqe ditë pune 2.00 22.00 44.00 

Mirëmbatja e përgjithshme e bletishtës ditë pune 1.00 22.00 22.00 

Gjithsej shpenzime të fuqisë punëtore    297.00 

Shpenzime të tjera     

Qiraja koshere 30.00 5.00 150.00 

Kavanoz copë 375.00 0.35 131.25 

Gjithsej shpenzime të tjera    281.25 

Gjithsej shpenzime variabile    2,046.85 

MARZHA BRUTO    2,390.15 

Zhvlerësimi    514.20 

TË ARDHURAT NETO    1,875.95 

SUBVENCIONE     

Gjithsej subvencione    600.00 

TË ARDHURAT NETO + Subvencionet    2,475.95 

Burimi: MBPZhR – DAESB 

Shtojca 2 

Tabela 11: Lista e kodeve doganore (8 shifrore) të përfshira në analizë tek kapitulli i tregtisë 

Kodi doganor Përshkrimi i kodit doganor 

01064100 Bletët e gjalla 

04090000 Mjaltë natyral 

